
XIV.

Jp0rifd)e ^ ufrridjmmgen Perlmer$taiitfd)mkr.

Anno Domini etc. XV. Diffe huldunge is gefchyn vnfern gnedigen hern Marg-
graffe Frederich . Wir hulden vnd fweren hern Frederich vnd fynen Erbin , Marg¬
grafen zcu Brandenborgh , eyne rechte erbhuldunge alfe vnfern rechten erbhern , nach
awswifunge ere brife Gretruwe vnd Grewere vnd Gehorfam zcu fyne , Eren fromen zcu
werbin vnd fchaden zcu wendin , an geferde ; alfo vns got helffe vnd dy heyligen.

Anno domini etc. XL . an funte Elizabet dage het dy Rad , werk vnde gemeyne
borger , na dode vnfers gnedigen hern ruarggreuen Frederichs des olden feiigen,
vnfern gnedigen hern marggrauen Frederichen , beyde , den olden vnd jungen , ge¬
huldiget vnde gefworen diffe nachgefchreuen huldunge : Wir huldungen vnde fweren
hern Frederichen dem oldiften vnde hern Frederichen dem Jungeften , gebrudere
beyden marggrauen tu Brandenburg etc . , vnde irer zwier rechten erben , eyne rechte
erbhuldinge , alze vnfern rechten naturlichen erbhern , nach vswifunge der gülden Bullen,
getruwe , gewer vnde gehorfam zu feyne , ire fromen zu werben vnde iren fchaden zu
wenden , ane alles geuerde ; alze vns god helffe vnd dy heiligen.

Item tu merken : dunn dy huldunge was gefchin , dun fede vnfe gnedige her dy
oldifte mit fchlechten worden , dat he vns by eren , rechten vnde gnaden beholden,
vns getruwelich fchutten , vordedungen vnd befchermen wolde, nach fynem vermögen;
euer he fede des nicht in eydes ftad tu den hilgen , dat lichte vorfumet wart.

Item tu merken , in kumftigen tyden : er men vnfern gnedigen hern dy obinge-
fchreuen huldinge dat , mufte he vns irft confirmiren vnfe privilegia etc. na lüde der
confirmacien , vnd dy confirmacie vorlefen laten , in gegenwordicheit des Radis vnd
aller Borger , vnde antworde vns dünne dy confirmacie na der huldunge , dy men vin-
det by ander confirmacien.

1563. In diefem Jare ift Magifter Er Jeronimus Schwölle , Churf . gnaden
Hoffprediger , den 8. January Im Herren feliglichen entfchaffen.

1564. In diefem Jare ift den 2., 3. vnd 4. Nouembris der grofle Landtagk alhie
gehalten worden , do die prelaten vnnd die von der Ritterfchafft , Churf . gnaden fchulde,
400000 Taler vnd die vonn Stedten , gleichergeftalt 400000 Taler zu betzaln gewilligt.

1566. In diefem Jare ift ein großes fterben an der peftilentz gewefen vnnd
feint eine groffe anzal Leute in beiden Stetten Berlin vnnd Colin Todtlichen ab¬
gangen.

Den 16. Septembris diefes Jares zu abents vmb 9 vhr ift Er Anthonius ko-
nigk , pfarrer alhie zu Colin , an obgemelter peftilentzifchen feuche von diefem Jam¬
mertal auch feliglichenn abgefordert wordenn.

Den 22. Septembris diefes Jares ift der Ehrwirdige vnnd hochgelarte Er Jo-
han Agricola Eisleben Im herren auch feliglichenn entfchlaffenn , qui fuit genera¬
lis fuperintendens totius Marchiae.

1567. In diefem Jare feint der Burgere guter in diefen beiden Stedten Berlin
vnnd Colin , auch an andern orttern durch Chriftoff Bruckman vnd andern Churfl.
vorordenten getaxirt vnd gefchatzt worden , wie diefelben hinfuro follen, verfchoffet
werden.

(Des 1569ten Jares vff Martini hat man erftlich angefangen , nach der newen
Taxe , fo anno 1567 gemacht worden , fchofs eintzufordern , als vff oftern vnd Martinij
Jedes mals 1 Taler vorfchofs vnd 6 newe pfenninge vom Jederm fchock pfundt fchofs .)

Es ift auch in diefem Jare (1567) zu Sparrdow der knuttelkrieg gehalten wor¬
den , do Churfl . gnaden die Burger diefer beider Stedte (Berlin vnnd Colin ) geruftet
dohin gefurt , Es haben auch Churfl . gnaden die kirchthurnsfpitzen dofelbft ftracks
niederfchieffen wollen , es ift aber endtlich vorbetenn worden.

1569. Den Sontagk nach Bartholomej , welcher war der 28. Auguftj , hat Churfl.
gnaden zu Brandenburgk etc. vnfer gnedigfter herre das feftum gratiarum Actio-
nis , fo Ihre Churfl . gnaden vor weinig Jaren geftifftet , mit grollen ftadtlichen folem-
niteten viel herrlicher , dann zuuor Jemals gefchehen , halten vnnd begehen laffenn
vnnd haben aller Burger Tochter in beyden Stedten , mit angezogenen weiffen Bade¬
kitteln vnnd zufeldt gefchlagenen haaren , mit in Circuitu gehen muffen, do dann das
grofle gefchutz aufs dem Thiergarten weidtlich vber die Stadt hinwegk lofsgefchoffen
wordenn , volgents haben nach vollbrachtem ampt in der kirche auff einem hohen
darzu aufferbawten Catheder oder furftlichen ftuel , welcher mit ftadtlichen feidenenn
Tuchern mancherley färben bedeckt vnd vmbhenget gewefen , Sein Churfl . gnaden lieh
gefetzet , vnnd nach einer gehabten zierlichen oration , zween polonifche gefanten,
Item den herrn von putlift , Joachim von Kobeln , Joachim von Bredow,
Jacob vonn Arnym , Staupitz den Oberften , Francifcum de Chyaramella,
oberften Bawmeifter zu Spandow , den herrn Canzler D. Lampertum Dif telmey ern,
Doctor Schradern , B. Thomas Matthiafen vnd B. Bruchman von Frankfurth

folenni more zu Rittern gefchlagenn , vnd Jederm (wie warhafftig ausgefagt worden)
eine gülden Ketten vnd ein fammet kleidt aufs gnaden verehret.

1570. Inn diefem Jare , den Sontagk nach Trium Regum , welcher war der
8. January , ift dem durchlauchtigen hochgeborenen fürften vnnd herrn , herrn Joa-
chimo Friderichenn , poftulirten Adminiftratorn des Ertzftiffts Magdeburgk etc.,
Marggraff Johannis Georgy vnfers gnedigenn Jungen herrn fohne , Marggraffen
Johannis zu Cuftrin Tochter , frewlein Catharina genant , ehelichen vertrawet vnd
beygelegt worden.

Den 16. Octobris diefes Jares , am Tage Gallj , ift das gantze Stedlein Nawen
bifs auff viertzig erben ausgebrant.

1571. Diefes 1571. Jares , den 2. January des Morgens zwifchen 3 vnd 4 vhr,
ift der durchlauchtigfte vnd hochgeborne Furft vnnd Herre , Herr Joachimus fecun-
dus, Marggraff zu Brandemburg vnnd Churfurft etc., vnfer gnedigfter Herr , zu Cope¬
nig k vffm fchloffe Im Herrn feliglichenn entfchlaffenn , vnd feint des volgenden Tages
feiner furnembftlichen Diener vnd Secretarien Heufer vnd gemecher vorfiegelt vnd mit
wechtern verwaret , auch Lippolt , der fchelmifche Jude , incarcerirt worden.

Den 26. diefes Monats (Jan . 1571) ift Joachimus fecundus , Marggraff zu Bran-
demburgk etc., gantz ehrlich , furftlich vnnd herrlich zur erden beftetigt.

Den 9. January diefes 1571. Jares habenn die Burgern beyder Stedte Berlin
vnnd Colin Marggraf Johanfen Georg etc. , Churfürften , feinen erben vnnd Nach¬
kommen gehuldet vnd gefchworen.

Der durchlauchtige hochgeborne furft vnnd Herr , Herr Johanns , Markgraff
zu Brandemburgk etc., Churfurft Joachimj II . Bruder , ift den 13. January zu Cüftrin
TodtJichen abgangen anno 1571 des Morgens vmb vier vhr vnd ift volgents den 1.
Tagk February furftlich vnnd ehrlich zur erden beftetigt worden , vnd alfo die gantze
Newe Mark Churfurft Johanfen Georgen wiederumb erblich anheim gefallen.

Den 3. Marty ift die Bier Ziefe vff einen Taler erhöhet vnd den Burgern fol-
ches alfo publicirt vnd angekündigt worden.

Dinftags in pfingften , welcher war der 5. Juny , habenn ein Rath beider Stedte
vnfern gnedigften herren , den Churfürften Marggraff Johanfen Georgen vnd deffel-
ben gemahl mit Credentzen , gülden khetten vnnd kleinotern , welliche zufammen 777
Taler geftanden , vndertheniglich verehret vnnd zu feiner Churfurftl . Regirung gluck
gewunfcht.

Den 2. Octobris haben die Fifcher beider Stedte mit den Stralowifchen der
Fifcherej halber auff der oberfprew einen friedtftandt gemacht.

Den 19. Octobris haben ein Rath zu Colin dem Churfürften eigener perfon
vnnd feiner Churfurftl . gnaden furnembften Landtrethen rechenung gethan de anno
1569 et 1570.

1572. Den 15. January ift die Churfl . gedruckte newe fchofsordenung dem

Rathe zu Colin , fich hinfuro darnach zu richtenn , Durch D. Paul Goltftein infinuirt
worden.

Den 30. January ift Hedwigis , geborne konigin in Polen , Marggraff Joa-
chimij II . hinterlaffene Witwe, kegen Ruppin auff Ihre Leibgedinge gezogen.

Den 8. Martj feint zu nacht Drey , des folgenden Morgens aber zwo fonnen
vnd fonften ein fchrecklich wunderzeichen am Himmel gefehen worden . Efs fol auch
an etzlichen ortern Blut geregnet haben.

Den 8. May feint abermals Drey Sonnen gefehen worden.
Den 9. Juny ift der groffe Landtag alhie gehalten , do die vonn Stedten fo

wol als die prelaten vnd Ritterfchafft vber die vorige angenommene fchulde abermals
eine vnmeffige Summa zu betzalen auf fich nehmen muffenn.

1573. Den 28. January diefes Jares ift Leupolt der Jude , fo dem verdor¬
benen Churfurften vorgeben gehabt , mit gluenden Zangenn gezwackt , darnach von
vnten auff geredert , volgents geviertelt , vor Jederm Thor ein viertel aufgehenkt , das
haupt auff S. Georgens Thor geftackt , das eingeweide fampt feinem Zauberbuch gein
himmel mit fewr gefchickt , vnd den andern Juden famptlich das Landt zu rewmen
angekündigt wordenn.

Den . . . February (1573) ift Hedwigis , gebornne Konigin in Polen , des
alten Churfurftenn hinterlaffene Witwe , zu Ruppin geftorben , folgendes anhero ge¬
bracht vnd den . . . diefes Monats furftlich beftatet wordenn.

Den 4. Auguftj feint die Burgere beider Stedte gemuftert vnd der Berlinifche
haubtman mit einem Ladftecken durch beide backen gefchoffen worden.

1574. Den 26. Juny ift Doktor Joachim Lintholtz , Churfl . gnaden Rath,
Im Herren feliglichen entfchlaffen.

Den 13. July diefes Jares ift die newe Schul zu Berlin im Clofter ein-
geweiet vnnd der newe Rektor Magifter Bergemann fampt feinen Collegis folemniter
indroducirt worden.

Den 2. Auguftj ift Nico laus wutenow , Churfl . gnaden Rath , vonn Georgen
von Arnym entleibet worden.

1575. Den 10. Aprilis ift Mathias von Saldernn , Churfl . gnaden Camme¬
rer , hauptman zu Plawen etc., geftorben.

Den 10. Juny ift einem, fo Churfl . gnaden einen hundt geftolen , ein hundt auffm
backen gebrant wordenn.

Den 25. July ift Churfl . gnaden Gemhal mit der fchwerenn Krankheit plötzlich
vberfallen , alfo das fie bey drey ftunden vor Todt gehandelt , vnnd bis vff folgendenn
Morgenn fprachlofs blieben.

Den 27. Auguftj diefes 1575. Jars ift Zacharias Röbel , hauptmann zu Span-
dow, aller Burger vnnd Paurn feindt , geftorbenn.

Den 9. Octobris ift Andreas Ruft , Rathsverwanter der Stadt Colin , tödtlichen
abgangen.

39*

Die durchlauchtige hochgeborne Furftin vnnd Fraw , fraw Sabina , gebornne
Marggraffin vonn Anfpach etc., vnfes gnedigftenn herrn des Churfurftenn zu Brandem-
burg etc. Marggraff Johanfin Georgens Gemahl , ift den 2. Nouembris Im herren
feliglichen entfchlaffen vmb 12 vhr zu Mittage , vnnd den 17. Nouembris in der Thum-
kirchenn im Chor , in eim newenn gewelb , fo in eil darzu erbawet , ehrlich vnnd furft-
lich zu erdenn beftetigt worden . Anno 1575.

Den 16. Nouembris ift Anna Sydows , Concubina Electoris Joachimj
fecundj , zu Spandow Im gefencknus geftorben.

1576. Den . . . May hat das Wetter in die Spandowifche Kirchfpitze gefchla-
genn , diefelbe angezündet vnnd bifs auffs Maurwerk abgebrant , die Glockenn zer-
fchmoltzen vnnd 3 Perfonen , fo nach dem glockenertz gefucht , erfchlagen vnnd zwo
perfonen vbel befchedigt.

Diefes 1576. Jares , im Monat Junio , hat die pefftilentzifche feuche zu Berlin
grewlich zu romorn angefangen vnd volgents auch gein Colin kommen vnd faft bis
zu ende des Jars regirt , alfo das in beiden Stettenn beinahe in die 4000 Menfchen
Jung vnnd alt plötzlich geftorben vnd abgangen , vnnd do vonn Bürgern nicht fo eine
grolle anzal ausgezogenn vnd vorgewichen gewefen , wurden ihrer Zweiffels ohn viel
mehr auff den plan blieben fein.

1577. Den 7. Aprilis hat M. Sebaftia .nus Brunneman , der lange Jare
Rector der Schulenn zu Colin gewefen , Nachdem er zum Diaconampt vocirt , feine
erfte Mefl'e gehangen.

In diefem Jhare hat auch zu Potstam vnnd ann andern orternn die Peft eben
hart graffirt.

Den zehenden Nouembris ift gar ein fchrecklicher groffer Comet , der feinem
fchwantz kegen den Mittag vnnd Morgenn geftreckt , erftlich gefehenn worden , vnnd
hat hernacher etzliche wochenn , bifs er endtlich gar vorzehret , fich fehenn laffenn.

1578. Den 8. Juny ift Doctor Paulus Goltftein , Churfurftlicher vnnd Ertz
Bifchofflicher Rath , der Mittel-, vckermerkifchenn vnd Ruppinifchen Stedte beftalter vor-
ordenter (dem die fchuldt geben wordenn , alfs folte ehr die fcheffelftewer vnnd die
groffen vorfchoffe auffbringenn hellffenn , daher auch fein haufs zu halle das fcheffel-
haufs genant wirt ) plötzlichen geftorbenn vnd ein bofes ende genommen.

Den 6. Octobris Doctor New man Medicus Electoris etc. fubitanea morte , in
nuptijs Andreae Griebens , obijt.

Den . . . Decembris ift Matths Phifter , Churfl . gnaden gewefner Kuchmeifter
vnnd Rathsfreundt , zu Berlin geftorben.

1579. Den 5. January feint Georgenn Lembke , Churfl . Gnaden Mundtkoch
vnnd Valtin Grundelingk geftorbenn.

Den 23. February Seindt vff dem kietze zu Copenick Achtzehen heuffer ab¬
gebrant.

Den 23. Aprilis (feint) Weichardt Bardeleben , Churfl . Gnaden Gemhals

Mundtfchenk , vom Schlage gerurt vnnd Stum wordenn , vnnd bifs an fein Ende ftum
geblieben.

In diefem Jhare Im Monden Augufto is vff vnzeitiges angebenn etzlicher No-
biliftenn , Burger vnnd Paurenn feinde, alle das zwiefcherige Schafi'viehe , allhie vor der
Stadt vnd auff dem gantzenn Teltow , ab vnnd wegk zu thun befchaffet wordenn.

Die 15. Nouembris Magifter Arnoldus Mielingk , Aduocatus Camerae Judi-
tialis Electoris etc. obijt . Diefem Magifter ift darumb , dass ehr lieh in loco Judicij
ann die Schoppen beider Stedte mit ehrenrurigen wortten vorgriffenn , Im Brandem-
burgifchen vrtheil , der Staupbefem zuerkant vnd weil ehr vonn defswegen dem Rathe
100 Thaler ftraff geben follen , Ift ehr vor gremen darüber geftorben.

Den 13. Decembris Ift Doctor Georgius Coeleftinus , Thumprobft allhie
Im newen Stiefft vnnd Churfl . hoffprediger , Im herren feliglichen entfchlaffen vnnd
Inn der Thumbkirchen gantz Chriftlichen vnnd ehrlichen zur erdenn beftetigt worden.

Den 20. Decembris ift der Achtbar vnd hochgelartte Doctor -Heinrich Goft-
becke , Churfl . Gnaden Chammergerichts Rath , von diefem Jammerthal feliglichenn
abgefcheidenn.

1580. Den 26. January habenn Ein Rath beider Stedte Berlin vnd Collnn
Inn ebener antzal , alfs die Brietzker Inn Irren holtz kauelen etzliche Mhal bewme
zvr vngebuer abhawen laflen , die grenitze vmb beider Stedte Heidenn vfi'm eife durch¬
zogen vnnd der Brietzker vnrechtmeffiges beginnen alfo befundenn vnnd habenn die
Brietzker hernacher zugefagt , anftadt der abgehawenen Mhalbewme groffe Feldfteine
füren vnnd bringenn zu laflen, damit Ein Rath dero halben vber fie weiter zu klagen
nicht vrfach haben folle.

Die 1. Aprilis Joachimus Reiche Berolinenfis ambarum Civitatum Vafallus
in Rofenfelde , morbo cadueo corruptus ex hac vita migrauit.

Die 5. Aprilis Comoedia de uera Amicitia Damonis et pythiae in Curia colo-
nienfi acta.

Den 27. July hat Raphael Tepimachers Junge einnen erftochenn vnnd ift
Imme des folgenden Tages vor dem Collnifchenn Rathhaufe wiederumb der kopff ab-
gefchlagenn vnd nebenn dem entleibtenn In ein grab gelegt worden.

Den . . . Auguftj Ift Inn der nacht der Jurgenn hanickin haufs alhier zu
Colin Inn der groffenn ftraffen abgebrant vnnd zwey Ire kinder darin vberfallen vnnd
durchs fewr gar verzehret wordenn.

Den 4. Septembris Ift Achatius vonn Brandemburgk , Churfl . Gnaden Confi-
ftorial Rath , Todtlichen abgangenn.

Deffelben Nachtes (den 22. Septembris 1580) feindt auch zu Biefsdall zwan-
tzigk erbenn abgebrandt . Vnd habenn auch diefenn vnnd folgenden Tagk die Vor-
fteher des gemeinenn Caftens alhie zu Colin , Georgenn Häärbrant vnnd Geor-
genn Otto zuerft den Rutentzinns Inn Bernow , fo vonn 21 Jarenn vorfelfenn ge-
wefen, gefordert vnnd eingenommen.

Den 30. January hat die Durchlauchtigfte hochgeborne farftin vnnd fraw , ge-
borne vonn Anhalt , Churfurftin zu Brandemburgk etc. , nach Mittag zwifchenn 4 vnd
5 vhr , ein Junges herlin geborn , welches hernacher Chriftianus getaufft worden.

Den 20. February Seindt die Burgere beider Stedte Im Thiergarten einstheils
gemuftert worden.

Denfelben 25. Februarij Ift Churfl . Durchleuchtigkeit zu Sachfsen fampt deffel-
benn Gemhale vnnd Sohne , Vonn Vnferm gnedigftenn herrn , dem Furftenn vom An¬
halt , vnnd herr Joachim Friederichenn dem Jungenn herren , mit einer groflenn
antzal vom Adel , Pferdenn vnnd Reutern alhie kegen der kindttauffe , furftlich vnnd
gar ftadtlich eingeholet worden , vnd mit Pferdenn alhie einkommen.

Den 26. February Ift das Junge herrlin getaufft vnnd mit Nhamen Chriftia¬
nus genant worden.

Den 27. February habenn die herrfchafft , vnnd derfelbenn Dienern vnnd hoff-
leuthe , Inn Mancherley farbenn , ftadtlichenn feidenen vnd andernn kleidern , vermum¬
met etzliche wie Bergkleuthe , eins theils wie Münche , fo Junge Nonnelein hinter fich
vff den Roffen gehabt , eins theils Wie Lewenn , Behren , Elephantenn , einstheils Wie
Paurn , auch einstheils Wie Jungkfernn zugerichtet etc . Nach dem Ringe mit Renne-
ftangenn gerandt Vnd die dass befte gethan , feindt alle mit guidenenn vnnd filbern
Credentzen mit vorherreitenden Drometen vnnd heer Pauckenn gar ftadtlichen begabt
vnnd verehret wordenn Vnnd habenn Inn diefem Ringkrennenn der Adminiftrator herr
Joachim Friedrich , der Furft vonn Anhalt , auch defs Churfurften vonn Sachffenn
föhne vnnd Churdt von Arnyin , Marfchalck , allewege das befte gethan , die beyden
altenn Churfurften etc. aber habenn vber dem Trommeter - Stande , Nebenn Ihrenn
Gemhalinn vnnd frewlein zu gefehenn . Auch hat deffelbenn Tages des Churfurftenn
vonn Sachffenn Sohne ein ghar vber aufs fchön gefchmücktes , mit goldt , filber , gül-
denenn vnnd feidenenn Teppichenn gefchmücktes heufslein , Darauff ein knabe Nackter
geftalt , mit geferbter Leinwandt bekleidet , mit feinem fchieffenden Bogen Inn der ge-
ftalt Cupidinis filij Veneris ann einem eifen angefafst , geftandenn , vff die Bhane füren
vnnd bringenn laffen, Welches heufslein 2 Schwanen forthgezogenn Vnnd ift Inn dem-
felben gar eine ftadtliche vnd fehr liebliche Mufica gehaltenn wordenn , Daraufs dann
auch etzliche Tauben fchön gefchmuckt geflogen , deren eine ftracks vnfern gnedigften
herren etc. vffs haupt gepflogenn vnd fich da niedergefatzt , die ehr dann mit beidenn
henden darnach greiffende , erwifcht , die ander dem Churfurften vonn Sachffen zuge-
fiogenn , die ehr auch erwifcht , Darnach noch eine fich hoch vber vnfern guten herren,
die vierde dem Churfurftenn zu Sachfenn zur feitenn gefatzt , vnnd ift folch heuslein
nach vollendetem Rennen , wieder fein zierlich abgefurth Inn Johann koderitzes
Behaufung gebracht worden.

Den 2. Octobris Ift Hertzog Barnym vom Pommern fampt feinem herren
Bruedern zum Verlobnufs alhie furftlich eingeholt worden.

Den 8. Octobris ift Frewlein Anna , Marggraffin zu Brandemburgk etc., vnfers

gnedigftenn Herrn Tochter etc., Hertzogenn Barnym vonn Pommern etc. ehelichenn
vermahlet worden.

Den 12. Octobris ift Joachim pafcha , Chammerer alhie zu Colin , vnuor-
fehnlicher weife Todtlichenn abgangenn.

Item defs Hertzogenn von Pommern Gefchirrmeifter geftorben.
Den 7. Nouembris , wellicher war der Dinftagk nach omnium fanctoram , ift durch

vorwarlofung Georgens Warfenn , Marcktmeifters zu Berlin , das Rathhaufs zu
Berlin (weil ehr mit einem brennendenn Kyen den abent zwifchen funff vnnd Sechs
vhren darobenn gewefenn , vnnd nachleffiger weife gefherlichenn damit umbgangen)
auff den abent vmb zehen vhr , Inn fchneller eil mit Fewr angangen vnnd alles , was
ann holtzwerk darann vnnd Inne gewefen , auch das Thurmlein mit dem Seiger oder
ftundenvhr vnnd fonftenn gar vieler armen Kleider vnnd Weisleingerethe darinne mit
feur gar zu grundt vorzehret vnnd gentzlich vorbrant wordenn.

1582. Den Siebendenn January hat die Churfurftin zu Brandemburg ein Jun¬
ges Frewlein geborn des Morgendts.

Den Drittenn Februarij Ift Hertzog Julius von Braunfchweig etc. fampt feinem
Sohne hertzog heinrich Julio , Desgleichenn hertzog Frantz vonn Sachfenn , beide
hertzogen vonn Pommern vnd der Hertzogk von Mechelnburgk alhie ankommen vnd
ftadtlichen eingeholet worden.

Den 4. Febrnary Ift das Junge Frewlein getaufft.
Den 10. February Ift Frewlein Anna Maria Irem Herren Hertzogk Barnym

vonn Pommern etc. Inn einem ftadtlichenn güldenen wagenn , mit vielenn reiffigenn,
pferdenn beleittet , von hinne aufs anheim gefuret wordenn.

Den 16. February ift der Erenfefte vnnd wolgeachte Georgen Thenigk,
Churfl . Brandembargifcher Secretarius vnnd Burgermeifter alhier zu Cölln , Im herrn
feliglichenn entfchlaffen.

Den 17. February habenn Ein Rath beider Stedte Berlin vnnd Collenn fich
mit einander einmutiglichenn verglichenn , Dafs fie hinfurder zu ewigen Zeitenn , fo oflft
ein Burgermeifter oder Rathsfreundt zu Berlin oder Colin , oder derfelben Eheliche
hausfrawenn Todtlichen abgehen , Dafs fie alsdann aufs beidenn Stedtenn Jedesmahls
zufammen kommen vnnd famptlichenn der verftorbenen perfon ehrlichenn zu grabe
nachfolgen wollenn.

Den 18. February ift follichs vber dem Begrebnufs B. Georgenn Thenigks
alfo zum erften mal zu haltenn angefangen wordenn.

Den 30. Marty Ift zu Brandemburgk in der Newenftadt der kirchthurm vnnd
fpitz gar in grundt vnter fich eingefallenn , alle glockenn , die Orgell vnnd 1 ftuck von
der kirchen zerfchlagen vnnd viel Kirchengerethe vorterbt vnnd ift doch gleichwol der
hausman , fo felbft dritte vffm Thurm gefchlaffen , durch Gottes groffe wundergnaden
femptlich vnuerfeert erhaltenn wordenn.

Den 10. May hat hertzogk Chriftianus vorm Sachfen etc. mit Frewlein So¬
phien von Brandemburg , Churfurft Johannis Georg Tochter , zu Dresden hochtzeit
gehabt.

1583. Denn 13. January Ift Hanfs von Thumens Bruder durch einem vom
Berge Im freundtlichenn Fechtenn erftochenn etc.

Denn 5. February hat Churfl . gnadenn den Stetten Vffgebotten , in bereitfchafft
zu fitzenn.

Den 8. February ift der Steinern gangk zu Schlöffe, daran die Geiftliche Chur-
furftenn aufsgehawenn gewefenn , eingefallen , Item der Klepell aufs der Nicamerfchen
glocken endtzwey gefallen , Ein wunderzeichen gefehenn vnd fonften andere Vnfälle
fich begebenn etc.

Den 19. Marty feint beider Stedte Burgern zu Cölln vnd Berlin gemuftert vom
Graffenn zu Spandow vnd Georg von Ribbeck.

Den . . Juny ift das Junge Herlein getaufft.
Inn diefem 1583. hat B. Georgen Otto fampt feinenn Mitregirenden herren,

das Rathhaufs alhie zu Collenn Inwendig auffm Tantzbodenn vnnd vnten newe ab-
tunchen , auch das gewelbe oder Lobenn vor dem Rathhaufe newe renouirn , die fenfter
auch groffer vnnd neue machen laffenn.

Item Inn diefem Jarenn habenn lie auch die zerfallene Stadtmawrenn obenn

wiederumb ergentzenn , vnd mit gemawertenn pfeilern , do es von nötenn gewefenn,
vnterfteurenn laffenn , vnd ift angefangenn bey dem Thurm , dorinn der Marcktmeifter
whonet , bifs ann das Copenigkifche Thor vnnd fo zufolge bifs an das erfte weichhaas
bei der wafferpforte vnnd Thurm Inn der Grueuftraffen . Es ift auch der puluerthurm
oben gar newe wieder aufsgebeffert , newe abgetunchet , auch dabej ann der Maurenn
etzliche neue Pfeiler gemacht wordenn.

Den 23. Septembris ift Hertzogenn Chriftianj vonn Sachfenn erftes herlein,
fo auch Chriftianus genandt , geborenn , frue vmb 3 vhr.

1584. Den 4. January bifs vff den 10. hujus ift fo graufame grimmige Kelte
gewefenn , Das es auch Inn Kellernn , Brunnen vnnd allen gemachenn gefrorenn , vnnd
haben die Kauffleute vnnd andere , fo den Leiptzigifchen Marckt befucht , der Kelte
halber groffe noth erlittenn, "dafs auch vielenn die Beine vnnd andere glidmalTenn gar
erfroren feint.

*Den 20. January hat das waffer angefangenn zu wachfenn vnnd ift vonn Tage
zu Tage bifs zu endt diefes Mondes , auch etzliche Tage hernacher , immer groffer
wordenn , Dafs es faft alle ecker vnnd gertten vor Colin vberfchwemmt , Aber gleich
woll endtlich fich Immer mehlich wiederumb verlohren vnd abgenommen , Dafs es
alfo diefes Ortts nicht fonderlichenn fchadenn gethan , Aber gleichwoll ift Inn der
Altenmarck zu Seehaufen vnnd andern Ortten groffer fchadenn dauonn erfolget , wie
es dann auch zuCuftrin den Tham weggeriffen vnd vff etzliche Taufent Taler fchaden
vorurfacht , auch an andern Orttern etzliche Dorffer gar hinweg getrieben haben folle.

Den 23. Marty , als die Stadt Lübben , aus keyferlicher Maieftat Rudolphens
vorordenung , nach dem newen Calender Ire Oftern gehaltenn , Ift Inen Inn einer
fcheunen Fewr eingelegt , Dauonn Inn einer ftunden zu Mittage zwifchenn 10 vnnd
11 vhr 165 heufer vnnd erbenn abgebrant.

Den 19. Aprilis , am heiligenn Oftertage , Ift S. Niclas Kirchenn zu Berlin
Der Sammaten Vorhang vom altar vnd predigtftuel geftolenn wordenn.

Den 14. May ift Er Johann Hertzberg , pfarrer alhie zu Colin , vff der
Cantzel fehr fchwach worden vnd alfo die letzte predigt gethan.

Den 20. May Ift der Ehrwirdige Achtbare vnnd wolgelarte Er Johannes
Hertzbergk , pfarrer alhier zu Sankt Peter , des Morgens vmb 5 vhr Im herrenn
feliglichenn entfchlaffenn vnnd feiner hausmutter balde nachgefolget.

Inn diefem Monath (May), die woche mifericordias domini , ift Leonhart Thurn-
heufer , Churfl . gnadenn Leibsarzt , heimblichenn mit viel Taufent golt gülden dauon
gezogen vnnd entworden.

Den 24. May Ift der Ehrwirdige vnd wolgelarte Magifter Hieronimus Brun¬
ner vonn einem Erbarenn Rathe wiederumb zum Pfarrer diefer Kirchen zu Sanct
Peter vocirt vnnd beruffen.

Den 31. May, Am Sontage Exaudj , hat der newe Pfarrer M. Jeronimus alhier
die erfte Predigt gethan.

Den 17. July hat die Churfurftin zu Brandemburgk etc ., vnfere gnedigfte Fraw,
ein Junges frewlein geborenn , Wellichs hernacher Agnes getauflft wordenn.

Inn diefem Jare (1584) vnnd Monath (July ) vnnd hernacher den gantzen Som¬
mer durch haben die Pocken Inn beidenn Stedtenn beide an Menfchen vnnd Schaffen
weidtlich regirt.

Den . . . July ift der newe Pfarrer Jeronimus Brunner Solemniter Intro-
ducirt vnnd Inn fein pfarrambt eüigefatzt wordenn , durch den Herrenn Probft zu
Berlin Doctorem Colerum , Do ehr ann die gantze gemein derfelben leer vnnd lebenn
getrewlichen vorzugehen , vnd fie herkegen neben den Schulgefellenn vorwiefen worden
an Itztgemelten Herrn Pfarrern etc. vnnd hat Ein Erbar Rath nach vollbrachtem werck
zu Rathhaufe ein ehrlich Conuiuium angerichtet , den newenn Pfarrer fampt feinem
vatern , auch Doctor Cafparum Ho ff mann , Churfl . gnaden Leibsartztenn , Doctor
Johann Schientzern , Medicum vnnd andere mehr ehrliche Leute zu gafte gehabt,
vnnd alfo den Tagk mit Danckfagung in frewdenn vollendet.

Das Berlinifche Rathhaufs , fo Diuftags nach aller Heiligen Anno 1581
vffn abent zwifchen 10 vnnd 11 vhr bifs auff die Mawrenn abgebrant , ift Inn diefem
1584. Jare wiederumb erbawet wordenn . Wellichs zuuor albereit zwier alfs Anno
1380 Am Tage Laurentij fampt der gantzen Stadt Berlin zum erftenmhal , vnd Anno
1481 zum andernmal abgebrant gewefen etc . Grott wolle es ferner vor Fewr vnnd
allem Schaden bewarenn Amen!

4><roi>«$. IV. S3i>. I. 40

Den 1. Auguftj ift Doctor Cafpar Hoffmann , Churfl . gnaden Leibartzt , des
nachts vmb 12 vhr feliglichenn entfchlaffen.

Den 28. Octobris ift die Peft zu Berlin Inn 9 Heufer komen.
Den 31. Octobris ift die Peft auch alhier Inn der Lapftrafs In ein Haufs komen.
Den 11. Decembris ift Vrfula Ziefeners mit Cafpar Hertzen wegen lang

getriebenen Ehebruchs gerechtfertigt , fie ertrenket vnd er entheuptet wordenn.
1585. Den 19. January habenn Ein Rath beider Stette , alfs B. Georgenn

Schulle , Joachim Hartman , Marx Goltze , Baftian Dieringk , Joachim
Belingk , Jürgen Stolle etc . wegenn des Raths zu Berlin vnnd B. Greorgenn
Otto , B. Greorgenn Moller , Peter Newmann , Thomas Kruger , Peter
Walter , Joachim Churdt vnd Michael Holle wegenn des Raths zu Cölln die
grenitz vmb beider Stedte heide gezogenn vnnd diefelbe ann denenn Ortern vonn
den Brietz kern mit abhawung etzlicher Mhalbewme verruckt gewefenn , wiederumb
ergentzet.

Den 7. Marty Ift Er Sebaftianus Schultz , alter Diacon der Kirchen alhie
zu Sanct Peter , Im herrn feliglichen entfchlaffenn auff den abent vmb 10 vhr.

Den 6. Aprilis ift M. Martinus Fabritius zum Caplan alhier zu Cöln zuSanct Peter wiederumb beftalt worden.
Den 6. Juny hat Magifter Martinus Fabritius feine erfte Meffe gehalten,

vnd des volgenden Tages , den 7. Juny , ift Ime Catharina , Ern Sebaftian Schull-
zenn feligenn hinterlaffene Tochter , Ehelichenn vortrauwet vnnd bejgelegt wordenn.

Den 20. Juny hat Georgenn Pondow , Thumb Chufter , die Comoedias vonn
den Drei Mennern Im fewrigen Offen vffrn Cöllnifchen Rathhaufe agirt.

Den 5. July hat ein Rath beider Stedte die Greinitz vff der Sprewen wegenndes Friedtftandes mit beider Stedte fifchern vnd den Stralowifchen wiederumb vor¬
newert.

Den 14. July Ift Georgen Mo Herr , Rathsvorwanter zu Berlin , an der Peft
geftorbenn vnnd des Abents vmb 10 vhr begraben worden.

Er Philippus , Thumbherr , M. Crifpinj vater , pefte geftorbenn den 13.
Auguftj.

In diefem Monat (Auguft 1585) vnnd vorher albereit auch , hat die peft zuBerlin weidtlich rumort.
Den 23. Auguftj habenn die abgefantenn beider Stedte , alfs B. Valtin Retz-

low , B. Georgenn Otto , Laurentz zielefeldt vnnd Peter walter bej Churfl.
Gnaden vff der Jagdt zu Schonbeck vmb abfchaffung der Thorwege auff der langen
Bruckenn vnnd Mollentham vnterthenigft angehalten , aber nichts ausgerichtet.

Den 24. Auguftj habenn Churfl . gnaden den Cöllnifchen pfarrer M. Hieroni-
mus Brunnern zu einem Thuemprediger vocirt.

Den 13. Septembris hat die peft auch zu Colin zu regirn angefangen.

In diefem Monat Octobrj feint alhier zu Colin Im hofpital vnnd fonftenn 14
perfonen pefte geftorben.

Den 2. Nouembris ift Er Gregor , Caplan zu Berlin zu Sanct Niclas , Im her¬
renn feliglichen entfchlaffenn.

Den 14. Nouembris hat M. Laurentius Hertzeberg , Conrektor fcolä Colo-
nienfis, feine erfte Mefle gefungen.

In diefem Nouember (1585) feint Im hofpital vnnd fonftenn alhier 10 perfonen
pefte geftorben.

Inn diefem Jar (1585) , wegenn des fterbenns , ift Churfl . gnaden Rentey gein
Spandow vorlegt gewefenn vnnd die Einnahme der Landtfchafft vnnd der Stette zu
Brandemburg gehaltenn worden.

Inn diefem 1585. Jare , die Zeit der regierenden peft vber , habenn Ein Rath
zu Berlin fampt Irenn Burgern Dahero , das fie den Rath zu Cöllenn (aber doch vm-
billicher vnnd vnrechtmeffiger weife , wieder Ir eigenn gewiffen vnnd wolbewuft ) vor-
dechtig gehaltenn , alfs foltenn bey Churfl . gnaden , vnferm gnedigften Herren etc ., fo-
uiel fie zuwege gebracht habenn , Das die Thorwege auff der langen Brugkenn vnnd
Mollentham gemacht wordenn , damit beider Stedte Burger , fonderlich aber die Infi-
cirten zu den gefunden gein Cölln nicht zufammen kommen Konten etc . , fich ganz
vnnachbarlichen vnnd fehr vnchriftlichen vnnd vnfreundtlichen erzeigt vnnd vorhalten,
In dem das fie Ihnen kein Holtz , kohlen , Bretter , noch anders , fo dafelbft bey Ihnen
zu Marckt feil gebracht wordenn , herrüber nach Colin geftattenn wollenn , Weichs
zwar den Collnifchenn fehr fchmerzlichenn furgefallenn , aber doch haben fie es mit
gedult vorbiffen , vnd Inenn nichts defteweiniger , mit allem willenn , was die Berlinifchen
alhier zu Colin ann Rüben , kohl vnnd anderm gekaufft , vnweigerlich folgenn laffen
vnnd das vbrige vnferm liebenn Gott befholenn , Der Inenn dannoch mit gnädenn
ausgeholffenn , das fie ohn fonderlichen mangel herdurcher kommen feint . Sein Gottlich
Allmacht wolle ferner diefe beide Stette vor folchen vnnd derogleichen vngluck Inn
gnadenn bewaren , Amen.

1586. Den 23. January ift Churfl . gnadenn wiederumb anhero Ins Hofflager
komenn.

Den 13. Marty hat M. Nicolaus Albertus , Rector Scolä Colonienfis , feine
erfte Meffe gefungen vnnd ift zu Bötzow pfarrer geworden.

Den 27. Marty Johannes Hoffmann , Schuldiener alhier , beruffener pfarrer
gein C ui1i t z , hat alhier feine primitias celebrirt.

Den 8. Aprilis habenn fich die abgefanten des Raths durch vnterhandelung
des pfarrers Ern Stephen mit der gemeinen paurfchafft zu Ruderftorff wegenn
des Kalckbruchs vff Irer der Paurn Heide vnd fonderlich des vmgegrabenen Holtzes
oder Beume halber , fo Itzo albereit vmbgegrabenn vnnd Inn künfftigen Zeitenn noch
niedergefellet werden mochten , auffs newe vorglichen vnd Inen dafür Semel pro femper
3 Merkifche Schock vnnd zu Irer kirchen 500 Dachftein gegeben.

40*

Den 14. Aprilis ift der newe Rektor M. Daniel Mhermann vonn Bernow
Introducirt , vnnd hat der Conrektor alfofort fein Ampt wieder refignirt.

Das waffer der Sprewenn ift fo grofs gewefen , das es des Raths Stadtheide,
desgleichen beider Stedte heide vnnd faft die gantze feldtmarckt vnnd aller Barger
Ecker Inn anderthalb eilen hoch gar vberfchwemmet , alfo das mann die gantze hei-
denn lang vnnd breit mit Khanen gar durchfarenn konnenn , vnnd hat das wafler Inn
folcher grofle Inn die 10 Tage ftille geftandenn , volgendes den 15. Aprilis (1586) etwas
wieder gefallenn.

Den 16. May Ift Leonhart Stor , Churfl . Gnaden Chammermeifter , zu Cü-
ftrin -Todtlich abgegangenn.

Den 1. Juny Ift der Adminiftrator vonn Halle alhie einkomen.
Die folgende Tage feindt auch die andern frembde Herrfchafft alhie angelangt.
Den 8. Juny feint vffm Collnifchen Rathaufe zu erfte der frembdenn herrn,

als des Cburfürften zu Sachfenn , der Hertzogenn zu Pommern vnd Hertzogk Philips
vonn Grupenhagen Gefinde 125 Tifche auffm Collnifchen Rathhaufe gefpeifet worden.

Den 11. Juny feint beide Churfürften , Hertzog Chriftianus zu Sachffen vnnd
Johannes George , Marggraff zu Brandemburg etc ., gein Lunenburgk gezogenn.

Den 27. Auguftj ift Johann Cafimirus , pfaltzgraff am Rheine , anhero komen.
Den 6. Octobris ift der Alte Panthaleon Thuem , des altenn Herren Joa-

chimj II . gewefener geheimer Chammer Secretarius , vff feinem Dorffe Falckenberg
Im herrn feliglichen entfchlaffenn.

Den 3. Nouember Ift Dittrich vonn Rochow vf Goltze erbfeffen alhie Inn
feiner Herberge bei der Georgenn Schulenn durch einen fchwindel , fo Ihn ankörnen,
aus dem Bette zu Tode gefallenn vnnd den 6. hernach ehrlich zur erden beftattet
wordenn.

Den 9. Nouembris Ift Churfl . gnaden gewefener Marfchall , erbfeffen vffPlawen
etc . , Churdt vonn Arnym zu Nacht vmb . . vhr Todtlichenn abgangenn , vnnd
volgents den 28. Nouembris gar ftadtlich begraben wordenn alhier Inn der Thumb-
kirchen vnnd fol das begrebnus Inn 5000 Taler gekoftet habenn.

Den 5. December habenn ein Rath beider Stedte vff beider Stedte heidenn die
Weichen holtzer zum kauein aufszufchalmen angefangen Vnnd volgendes den 29., 30.
vnd 31. Diefelben beider Stette Bürgern ausgeteilt.

1587. Den 8. Aprilis Ift Churfl . Durchleuchtigkeit zu Sachfen , Hertzogen Au-
gufti wittwe, Anhero kommen.

Den 27. April Ift Der Geftrenge Edle vnnd Ehrnuefte Adam Trothe , Mar-
fchalck , tödtlichen Abgangenn , vnnd ift folgents fein todten corper Den 30. vonn
hinnen aus der Stadt mitt großer folennität vnnd beleidtung vieler Stadtlicher Churfl.
Rethe vnd vom Adell , auch vielen Bürgern gehn Badingen gefhuret , vnd als fie ein
feltweges vorm Spandowifchen thor hinauffen kommen , hat man mit der gantzen pro-
celfion Der Leiche stille gehaltenn vnnd hatt alda Her Chriftian Diftelmeyer,

Des Herrn Cantzlers Sohn , kegen dem gantzen volck , fo die leiche beleitet , eine her¬
liche vnd zierliche oration vnd Danckfagung gethan ; folgents feindt die beleiter wieder
herein gangen vnd die andern Dartzu bettelten bey Der leiche geblieben vnd Die
gehn Bad in gen gebracht.

Den 6. July (ift) Der Graff vonn Zollern todtlich abgangenn.
Den 22. Augufti hatt Bartholorneus Moller vom Summet , wahrfager vnd

teuffelsbanner , fich im gefencknus felber erhenckt.
Den 28. Octobris Elector Saxoniae chriftianus cum conjuge advenit.
Den 30. Octobris Ift Der Hertzogk von Holfteinn alhie ankommen.
In diefem 1587. Jare feint auf Churfl . gnaden vnd der Stedte vorordenung die

Ernuhefte Achtbare vnnd Wolweife Andres Dittereich Inn der Altenftadt Bran-
demburgk vnnd Georgen Otto zu Colin ann der Sprew , Burgermeiftere , Inn allenn
Mittelmerckifchen vnnd Vckermerckifchen Stedtenn abgefertigt , vifitation vnnd erkun-
digung anzuftellenn , Laut habender Churfl . Inftruktion , Wie uiel ein Jede Stadt Bey
Irenn Bargern ausftendige Retadirte Schofle habe , vnnd wie uiel Inn Jeder Stadt an
niedergefallenen , wuftenn heufern vnnd gar ledigenn Stedten vorhanden etc . Do dann
hernacher aus Irer fchriftlichen Relation befunden , Dafs Inn obberurten Stedten allein
vber 1000 wufte verfallene vnnd ledige heufer darin vorhanden , vnnd die Burgere
darinn 123000 Taler auff den Rathheufern ann vorfeflenenn Schoflen fchuldig gewe-
fenn feindt.

1588. Den 8. February hat der Churfl . gnaden Die Burgerfchafft in ihrer Ru-
ftung durchgehen laffen.

Den 15. Marty ift Das Junge Herrlein gebohrenn.
Den 18. Marty hatt Churfl . gnaden Zu Bernow die Reifigen Pferde Muftern

laffenn.
Den 2. Juny ift Der Edle vnnd Ehrnuefte Cafpar von Otterftette , Schlos-

hauptman , von diefem Jammerthall abgefcheidenn , vnnd den 7. begrabenn wordenn.
Den 10. Septembris hatt der von Bredow , Thumbprobft zu Brandenburgk

etc ., zu Magdeburgk einen ohne alle vrfache erftochen.
Den 12. Octobris Ift der Ehrnuefte , Achtbar vnnd Hochgelarte Lampertus

Diftelmeyer , Cantzler , in der Nacht vmb 1 vhr von gott dem Allmechtigen aus
diefem trubfeligen Jammerthall zu fich in feinn Reich gnedigft abgefordert vnnd des
folgenden 16. tages Hujus gantz Chriftlich vnd ehrlich zur Erden beftetigt wordenn.

Den 21. Nouembris Ift der Edle vnd Ehrnuefte Kuhn vonThumen (welcher
der kirchen alhie zum gebew 100 Fl . Im Teftament vormacht ) Ihm herrn feeligklich
entfchlaffen , Vnd ift folgents den 2. Decembris alhier in S. Peterskirchen Chriftlichen
begraben wordenn.

1589. Den 13. January hat M. Hieronimus Brunne , Pfarher alhie zu Colin,
von fein Ampt abgedanket.

Den 19. Aprill Aduenit Elector Saxoniae Chriftianus . Vnd Ift den 24.
wiederumb wegkgezogenn.

Den 3. May fein 8 Erbenn zu Teltow Plötzlichen In 1 ftunde abgebrandt.
Den 13. May Ift der Hertzogk von Hollftein Anhero kommen.
Den 16. May Ift Hertzogk Barnym von Pomern Ankommenn.
Den 26. May Ift der ausfchufs der heuptftedte alhier einkommen.
Den 8. Juny Ift der Newe Paftor M. Joachimus Fabritius folenniter intro-

duciret , Vnd von dem Rathe zu gafte geladen vnd herlich tractiret.
Den 15. July Ift zu Lebufs das Schlofs , Vorwerck , der Ackerhoff , Braw vnd

Pfaffenhaufs , die fcheunen , kornheufer vnd getreidich , auch der Kitz vnd dafs Gantze
Stettlein In die 80 heufer fampt der kirchenn In grundt abgebrandt vffn Nachmittag
vmb Ein vhr.

Den 15, July Ift Der Churfurft vonn Sachfen , Marggraff vonn Anfpach , Hertzog
VI rieh vonn Mekelnburgk etc . neben andern herrn alhier angekommenn , der Chur-
furftlichen Gnaden kindteuffe gehaltenn.

Den 2. Augufto ift das Stedtlein Sterneberch vom Wetter Angezündet vndt
faft gahr ausgebrandt.

Den 24. Septembris , vmb 10 vhr zu Mittage , ift der Ehrnuefte Jacob Piete-
rich , Churfurftlicher Gnaden Rentemeifter , Im herrn feeligklich entfchlaffen.

Den 25. Decembris Ift in der Chriftnacht im Thum vom hohen Altar , Churfl.
Gnaden ein groffer gantz güldener kelch vnd etzliche ringe vnd edelgeftein vonn des
keyfers Maurity bilde bis auff die 20000 thaler geachtet , geftolenn wordenn . Dahero
in beidenn Stedten etzliche viell wochen die thor Zugehaltenn vnd niemandts fremdts
oder vnbekants ohne gnugkfame kundtfehafft vnd vnbefucht hinaus geftattet wordenn.

1590. Den 5. January Ift Marggraff Friedrich , Adminiftrator , Alhie ankommen.
Den 15. January Hatt Dittrich flanfes Sohne zu Potstamb einen andern

vom Adell vmb eines einigen Wortes willenn fchendtlich erftochenn.
Den 25. January Ift der Churfurft vonn Sachfen , Chriftianus etc . , Anhero

kommenn am abendt vmb 4 vhr.
Den 27. January Ift des Churfürften von Sachfen gemahl auch anhero kommen.
Den 28. Martio Ift zu Schwerin In Polen ann der Warte durch 2 bofe buben

fewr eingeleget vnd dauon in die 225 Wonheufer ohne Maltzheufer , Scheunen , ftelle,
Rathhaufs , kirch , fchule , glocken , 2 Pfarheufer , Mollen vnd aller Vorrath In grundt
verbrandt.

Den 18. im Augufto Ift das gantze Stettelein Bötzow (Oranienburg ) fampt der
kirchen ausgebrandt.

Den 19. September Zu Dömitz , 2 meill von Lentzen , feindt in diefem 90.
Jhare 150 heufer abgebrandt.

Den 19. October hat Churfl . Gnaden gemahl ein junges Frewlein geborenn.
Den 8. Nouember Ift das Junge Frewlein getaufft.

Den 6. Nouember Ift der Churfurft zu Sachfen alhie ankommen.
Den 9. haben die frembde herfchafft , als : Der Churfurft zu Sachfen , Marggraff

Jochim Friedrich , Adminiftrator etc . vnd der Furft von Anhalt mit andern Rittern,
Grafen vnd Edeleuten nach dem Ringe gerandt vnd allwege das befte gethan.

Den 12. Ift der Churfurft von Sachfenn Wieder weggetzogenn.
1591. Den 18. Januari Ift Churfl . gnaden gein Dresden zu des Churfurften

von Sachfen Kindtauffe alhier abgereifet.
Den 18. im Januario Marggraff Joachimus Friederich Einen Arm gekroft,

Item fein Zwerglein den hals entzwei gefallen , 1 Lackey ein Bein Zerbrochen , Seinem
ftalmeifter ein bein vom Rofs entzwei gefchlagenn.

Den 24. im Januario Ift die Nachtwach vom hoffgefinde vbell gefchlagenn.
Den 25. im Februario Thamme Vitztom nobilis Ift von einem andern Edel-

man zu D r e f s d e n erftochenn.
Den 3. im Mayo Seindt Zur Arnsbruck In der Newenmarck durch ein groffes

vngewitter 7. heufer angeftackt vnd zu gründe verbrandt , auch Michaeli kreifsner,
einem Tuchmacher , fein kindt Im Fewr bliebenn.

Den 16. im Mayo Ift Hertzogk Carl vonn Zweiburgk alhier ankommen.
Den 3. September Ift die halbe Stadt Ratenow durch einfhurunge eines fuder

hewes vnd In groffem winde ausgebrandt.
Den 19. October Die Churfurftin ein Junges herlein geborenn.
Den 28. Das Junge herlein getaufft vnd Georgen genannt wordenn.
1592 . Den 3. Januario Ift Der heidreiter vonn Waltersdorff , hanfs

klingen Schwager , aufsgeftrichen vnd Ihme 1 hafen vor der ftirnen gebrandt , hanfs
klinge in den grünen huut gefetzt.

Den 21. Ift Hanfs klinge , nach erlegunge 300 Thaler ftraff , wieder lofsge-
zahlt vnd defs landefs vorwiefen , do ehr fonften aufsgeftrichen vnd Ihme ein Axs vnd
1 hafen vff den Backen folten gebrantt wordenn feinn.

Den 3. im Januario Ift Churfl. gnaden gehen Drefsdenn getzogenn.
Den 17. Ift Churfl . gnaden wieder Ins Hofflager kommen.
Den 19. Ift Churfl . gnaden genn Borsdali gezogen.
Den 20. February Dy abgefandten des Raths zu Berlin , als Joachimus hart-

man , Laurentz Schmidt , Laurentz tzielefeldt vnd Laurentz Mallow , haben
in beyfein hern D. Chriftoff Benckendorffs vnd Johannis Coppen , des Jun¬
gern Churf . dartzu vorordentenn Commiffarien , den abgefandten des Raths zu Colin,
als B. Georgen Oth , B. Georgen Mollern , Peter Neumans , Thomas kru¬
gers , Johan Porcels , Peter Walters , Peter Henpfferlings , Pawl Behmen,
Lucas Gaulrappenn , Johan Dhamen , Johan Retteis , Joachim Churdts
vnnd Jacob Fuchffenn vnnd vieler andern mehr , Ihre tzwey theil der dreyenn
Dorffer Mariendorf , Marienfelde vnd Tempelhoff , auch die harte holtzunge vff
beider ftedte heiden tradirt vnd vbergebenn.

Den 22. Marty hat Hertzogk Hanns von Mechelenburgk fich felber erftochen,
Darumb Das er fich mit feinem Bruder Hertzog Chriftoff vertzurnet, vnnd derfelbe
plötzlichen baldt hernacher geftorbenn.

Den 4. im Julio Ift dafs Stedtlein New wedeil Inn die 114 Erben kegen abent
vmb 4 vhr In 2 ftunden Inn grünt abgebrant.

Den 26. Septembris D. Bartholomeus Suffemiich Juris peri. Lipfenfis, fo
vor 13 Tagen vff der Reifen vff Jenfeit Angermunde geftorben , ift alhie ehrlich
begrabenn.

Den 19. Nouembris Die Churfurftin ein Junges herlein geboren.
Den 10. Decembris das Junge herlein Marggraff Sigmundt getauffet, Gre-

fattern gewefenn Churfurft Chriftiani Zu Sa'chfen witwe, hertzogk Virich von Me-
ckelnburg.

Den 1. Decembris Gfalle Weber , Jungkferknecht vnd der fifcher, fo bej Bel-
lins hausfraw foll gefchlaffen habenn, fein entheuptet.

1593. Den 28. Aprilis Ift dafs Stedtlein Newwedel in der Newmarck vom
Wetter angezundt, gar aufsgebrandt, Mit kirchen, Schulen, ßathhaufe vnd andern ge-
beudenn.

Den 27. Nouembris haben die ftette vnnd Landtfchafft mit einander von der
Contribution der Turckenfteur tractiret , auch Ihrer befchwerungen halber.

1596. Mittwochs, am abend Corporis Chrifti, Ift denn burgernn beider Stedte
Berlin vnndt Colin an der Spree die Turckenfteur angekündigt, auch das lange
groffe Mandat von den Landfehdenn vnnd Landftreichern auff dem Colnifchenn Rath-
haufse pubiicirt worden.

1598. Vmb Johannis hat Sich ein fterben alhie Zu Colin angefangen: Zu
Berlin aber noch für Pfingften, Vnd hat daffelbe gewehrt bis nach Trium Regum.
Anno 99 Seind in beiden ftedten vber 3000 Perfohnen geftorben.

1605. Dinftags in der Pfingswochen Seind Zwei von der Jungen herrn , alfs
Marggraff Johans Greorge , Adminiftrator des Bifchofftumbs Strafsburgk, Vnd Marg¬
graff Ernft , Zu den Schützen bei der Vogelftangen gekommen Vnd dafelbft im glucks-
topff gefpilet: Vnd haben ein erbar Raht fie Drauffen bewirtet Vnd hatt B. Johan
Puwelig Die hern mit einer oration wegen eines erbaren Rahtes Vnd der Schützen
empfangen, Auch nachmals mit Marggraff Johans Georgen vmb Zinn gefpilet Vnd
J . F . Gr. Vier Dutzt groffe Teller abgewonnen.

